
	Darllenwch drwy’r nodiadau canllaw hyn yn ofalus cyn llenwi’r ffurflenni. Mae’r holl ddogfennau canllaw perthnasol i’w gweld ar ein gwefan.
Bydd y canllawiau hyn yn help ichi lenwi rhan B1 o’r pecyn ffurflenni cais. 
Lle’r ydych yn gweld y term ‘cyfeirnod dogfen’ ar y ffurflen, rhowch gyfeirnodau’r dogfennau ac anfonwch y dogfennau gyda’r ffurflen gais ar ôl ichi ei llenwi.
Os anfonwch chi ddogfennau nad oes eu hangen dylech nodi na fyddant yn cael eu hasesu.
	Cynnwys 
1 Am y drwydded 
2 Am y safle 
3 Am y cais hwn 
4 Gwybodaeth gyffredinol 
5 Statws cynllunio 
6 Eich gallu fel gweithredwr 
7 Sut mae cysylltu â ni 
Atodiad 1 – Rhestr gyfeirio gweithfeydd bach eu heffaith 
Atodiad 2 – Rhestr gyfeirio cynllun rheoli gwastraff i geisiadau am drwydded safonol yng nghyswllt gweithrediadau gwastraff mwyngloddio


1 Am y drwydded 
1a 
Trafodaethau cyn eich cais
Os ydych wedi cael trafodaethau gyda ni cyn cyflwyno’ch cais, rhowch y cyfeirnod achos neu’r manylion ar ddalen ar wahân a dwedwch wrthym pa gyfeirnod rydych chi wedi’i roi i’r ddogfen.
Gallwn ni wedyn gyfeirio’n ôl at y wybodaeth rydych chi wedi’i rhoi inni’n barod. Bydd hyn yn help inni benderfynu ar eich cais. Gallwch gael rhagor o arweiniad ynglŷn â thrafodaethau cyn gwneud cais drwy ein ffonio ar 0300 065 3000 neu anfon ebost at: ymholiadau@cyfoethnaturiolcymru.gov.uk 
1b 
Ydy’r drwydded ar gyfer safle neu offer symudol? 
Dwedwch wrthym a ydych yn gwneud cais am drwydded i safle ynteu i offer symudol. Wedyn dilynwch y cyfarwyddiadau i’r cwestiwn nesaf mae gofyn ichi ei ateb. Os ydych yn gwneud cais am drwydded i offer symudol, dylech drafod hynny gyda ni cyn llenwi’r ffurflen hon. 
Nodwch nad yw offer symudol yn cynnwys unedau symudol dipio defaid.
Dylech hefyd edrych ar ein gwefan i gael rhagor o ganllawiau ynghyd â’r ffurflen ddefnyddio y mae angen ichi ei llenwi bob tro y caiff yr offer symudol ei ddefnyddio.
2 Am y safle
2a 
Beth yw enw, cyfeiriad, cod post a chyfeirnod grid cenedlaethol y safle?
Mae ‘safle’ yn golygu’r holl dir y mae’r cyfleuster yn ei gwmpasu. Rhowch enw a chyfeiriad y safle.
Rhowch y cyfeirnod grid Arolwg Ordnans 12 nod ar gyfer canol y safle. Er enghraifft, AB 12340 56780. I ganfod y cyfeirnod grid 12 nod gallwch chwilio ar wefan UK Grid Reference Finder.
2b 
Pa fath o gyfleuster a reoleiddir sydd ar y safle (os mai un yn unig sydd yno)?
Os mai am un gweithgaredd yn unig yr ydych yn gwneud cais, dim ond yr adran hon mae angen ichi ei llenwi. Dwedwch wrthym pa fath o gyfleuster a reoleiddir yw.
Diffiniadau
Mae’r adran isod wedi’i bwriadu i egluro rhai o’r termau pwysig sy’n cael eu defnyddio yn y Rheoliadau Trwyddedu Amgylcheddol. Efallai y bydd angen ichi ddarllen Nodyn Cyfarwyddyd Rheoleiddio 2 y mae modd ei lawrlwytho o’n gwe dudalennau canllawiau. I gael y diffiniadau statudol llawn bydd angen bob amser ichi fynd yn ôl at y Rheoliadau.
Cyfleuster a reoleiddir – term torfol sy’n cael ei ddefnyddio i ddisgrifio’r holl fathau gwahanol o weithrediadau y mae angen trwydded ar eu cyfer o dan y Rheoliadau. Mae hyn yn golygu bod y term yn cwmpasu nifer o fathau gwahanol o weithrediadau. Mae defnyddio ‘cyfleuster a reoleiddir’ (‘regulated facility’) yn y Rheoliadau yn cynnig ffordd fer o gymhwyso gofynion i’r holl gategorïau o weithrediadau y mae angen trwydded arnynt. Y mathau o weithrediadau sy’n cael eu cwmpasu gan y term torfol ‘cyfleuster a reoleiddir’ yma yn y pecyn ffurflenni cais yw:
l 
gweithfa; l 
offer symudol; l 
gweithrediad gwastraff; 
l 
gweithrediad gwastraff mwyngloddio; l 
gweithgaredd gollwng dŵr; a 
l
gweithgaredd dŵr daear.
Pan fydd y Rheoliadau’n dweud ‘cyfleusterau/cyfleuster a reoleiddir’ maen nhw’n golygu unrhyw un neu bob un o’r uchod.
Nid yw cyfleuster esempt (‘exempt facility’) neu weithrediad gwastraff eithriedig (‘excluded waste operation’) yn gyfleuster a reoleiddir. 
Gweithrediad adennill neu waredu gwastraff yw gweithrediad gwastraff (‘waste operation’). Mae pob gweithrediad unigol sydd â rhif R neu D yn weithrediad gwastraff ac mae pob un yn gyfleuster a reoleiddir. Pan fydd y Rheoliadau’n defnyddio’r term ‘gweithrediad gwastraff’ mae hyn yn cynnwys gweithrediadau gwastraff sy’n cael eu cyflawni o fewn gweithfa.
Mae ‘gweithrediad gwastraff nad yw’n cael ei gyflawni mewn gweithfa’ (‘waste operation not carried on at an installation’) yn derm sy’n cael ei ddefnyddio weithiau yn y Rheoliadau. Bydd hyn yn cynnwys yr holl weithrediadau rheoli gwastraff a drwyddedwyd yn flaenorol 
Mae gweithrediad gwastraff perthnasol (‘relevant waste operation’) yn cwmpasu’r holl weithrediadau rheoli gwastraff a drwyddedwyd yn flaenorol ynghyd â’r gweithrediadau gwastraff hynny a gâi eu cyflawni fel gweithfeydd neu o fewn gweithfeydd a arferai gael eu categoreiddio’n Weithgareddau Rheoli Gwastraff Penodedig o dan PPC. Yn bennaf mae hyn yn golygu’r rhai yn Adrannau 5.2 i 5.4 o Atodlen 1 at y Rheoliadau. Nid yw’n cynnwys llosgyddion Adran 5.1 neu weithrediadau gwastraff ategol megis defnyddio tanwydd gwastraff. Yr unig adeg y caiff y term hwn ei ddefnyddio yn y Rheoliadau yw wrth gymhwyso’r gofyniad cynllunio blaenorol. Caiff ei ddefnyddio hefyd yng Nghanllawiau Craidd y Llywodraeth ar drwyddedu amgylcheddol, i gymhwyso polisi ar gynlluniau cymhwysedd technegol sydd wedi’u cymeradwyo. 
Mae gweithfa (‘installation’) yn gyfuniad o weithgareddau sy’n gysylltiedig ag Atodlen 1 a gweithgareddau uniongyrchol gysylltiedig (GUG) sy’n cael eu cyflawni ar un safle ac mae’r term yn cynnwys rhan o weithfa. 
Mae gweithgaredd (‘activity’) yn weithgaredd sydd wedi’i restru yn Rhan 2 o Atodlen 1.
Mae gweithgaredd uniongyrchol gysylltiedig (‘directly associated activity’) yn weithgaredd nad yw’n dod o dan Atodlen 1 y mae perthynas uniongyrchol rhyngddo â Gweithgaredd Atodlen 1.
Cyfleuster safonol (‘standard facility’) yw cyfleuster a reoleiddir sy’n cael ei ddisgrifio yn y rheolau safonol a gyhoeddwyd o dan reoliad 26(5).
Mae rheolau safonol (‘standard rules’) yn dod yn amodau ar drwydded ar gyfer math o gyfleuster safonol pan fydd gweithredwr cyfleuster o’r fath yn gofyn am hyn o dan reoliad 27(2). 
Offer symudol (‘mobile plant’) yw’r term generig a ddefnyddir am offer symudol sy’n cael ei ddefnyddio i gyflawni un ai weithgaredd Rhan B neu weithrediad gwastraff. Yn ymarferol, mae’r diffiniad hwn yn gymwys mewn ffyrdd gwahanol iawn i’r ddau fath o offer.
Offer symudol gwastraff (‘waste mobile plant’) yw’r is set o offer symudol a ddefnyddir i gyflawni gweithrediadau gwastraff. 
Mae gweithrediad gwastraff mwyngloddio (‘mining waste operation’) yn golygu rheoli gwastraff cloddio; nid yw’n cynnwys y gweithgareddau yn rhan 2(2)(c) o’r Gyfarwyddeb Gwastraff Mwyngloddio. 
Cyfleuster gwastraff mwyngloddio (‘mining waste facility’) yw math o weithrediad gwastraff mwyngloddio sy’n cael ei ddiffinio yn y Gyfarwyddeb Gwastraff Mwyngloddio.
Gweithgaredd annibynnol gollwng dŵr neu ddŵr daear (‘standalone water discharge or groundwater activity’) yw gweithgaredd gollwng dŵr neu weithgaredd dŵr daear nad yw’n cael ei gyflawni fel rhan o weithrediad unrhyw gyfleuster arall a reoleiddir (er enghraifft, nid yw’n rhan o weithfa, gweithrediad gwastraff na gweithrediad gwastraff mwyngloddio). Yn gyffredinol, bydd y gweithgareddau hyn wedi bod yn destun caniatâd gollwng dŵr neu awdurdodiad dŵr daear. Fodd bynnag, gallai rhai gollyngiadau dŵr sy’n ddarostyngedig i ganiatâd gollwng dŵr mewn gwirionedd fod yn ‘cael eu cyflawni fel rhan o weithrediad gwastraff’ ac ni fydd y rhain yn weithgaredd gollwng dŵr annibynnol.
Gallai gollyngiadau dŵr eraill sy’n ddarostyngedig i ganiatâd gollwng dŵr mewn gwirionedd fod yn ‘cael eu cyflawni fel rhan o weithrediad gwastraff mwyngloddio’ ac ni fydd y rhain chwaith yn weithgaredd gollwng dŵr annibynnol. 
Cyfeirnod grid cenedlaethol 

Ar gyfer pob cais am drwydded safonol, ar wahân i Weithgareddau Gollwng Dŵr, rhowch y cyfeirnod grid Arolwg Ordnans 12 nod ar gyfer canol y safle; er enghraifft, AB 12340 56780.
Ar gyfer trwyddedau safonol gweithgaredd gollwng dŵr yn unig, rhowch y cyfeirnod grid Arolwg Ordnans 12 nod ar gyfer y man lle mae’r elifion yn gollwng o’r ollyngfa i’r dŵr wyneb derbyn. 
2c Os oes mwy nag un cyfleuster a reoleiddir ar y safle, pa fathau ydyn nhw a beth yw eu cyfeirnodau grid? 
Mae lle yma i ddau gyfleuster. Os oes gennych fwy defnyddiwch ddalen ar wahân ac anfonwch hi atom gyda’r ffurflen gais. Dwedwch wrthym pa gyfeirnod rydych chi wedi’i roi i’r ddogfen.
2d Gweithfeydd bach eu heffaith 
Dim ond i weithgareddau Atodlen 1 is eu risg y mae hyn yn gymwys. Os mai ‘nac oes’ yw’r ateb ewch yn syth i adran 3 ar y ffurflen gais hon.
Gallwch ddarllen y canllawiau ar weithfeydd bach eu heffaith yn atodiad 1 i weld a oes unrhyw un o’ch gweithfeydd yn bodloni’r amodau. Os ydyn nhw, ticiwch ‘oes’ a dwedwch wrthym mewn dogfen ar wahân sut rydych chi’n bodloni’r amodau; rhowch gyfeirnod y ddogfen yn yr adran hon.
Rhaid ichi hefyd gwblhau’r rhestr gyfeirio gweithfeydd bach eu heffaith yn atodiad 1. Ticiwch y blwch i gadarnhau eich bod wedi cwblhau’r rhestr. Wedyn ewch i adran 3 ar y ffurflen gais.
3 Am y cais hwn
3a 
Cyfleusterau safonol 
Rydym wedi cynhyrchu setiau o reolau safonol ac wedi gwneud asesiad o’r risg o bob un ohonynt. Gallwch lawrlwytho hyn oddi ar ein gwe dudalennau canllawiau. Gallwch wneud cais i gael trwydded safonol sydd ag un neu ragor o’r rheolau safonol hyn.
Dylech edrych yn gyntaf ar y rheolau a’r asesiad risg generig i wneud yn siŵr y gall eich cynigion gyflawni’r rheolau a chyd-fynd â’r asesiad. Nid oes angen unrhyw asesiad risg ychwanegol ar gyfleusterau safonol. Unwaith y bydd y drwydded wedi’i rhoi ni ellir apelio yn erbyn y rheolau gan mai gwirfoddol yw gwneud cais yn ddarostyngedig i’r rheolau. 
3b 
Gweithrediad gwastraff mwyngloddio
Os ydych yn gwneud cais am drwydded safonol ar gyfer gweithrediad gwastraff mwyngloddio, mae angen hefyd ichi gwblhau’r rhestr gyfeirio cynllun rheoli gwastraff yn atodiad 2. 
3d 
Dyddodi at ddibenion adennill 
Os ydych yn gwneud cais am weithgaredd adennill gwastraff sy’n golygu dyddodi gwastraff yn barhaol ar dir ar gyfer adeiladu neu adennill tir, rhaid ichi ateb y cwestiwn hwn. Rhaid ichi ddarparu copi inni o’ch cynllun adennill gwastraff, sy’n cydymffurfio â Nodyn Cyfarwyddyd Rheoleiddio 13, gan dynnu sylw at unrhyw newidiadau a wnaed ers y trafodaethau cyn gwneud cais. Dwedwch wrthym pa gyfeirnod rydych chi wedi’i roi i’r ddogfen.
Cyn gwneud cais am drwydded i ddyddodi gwastraff ar dir dylech edrych ar ein canllawiau (Nodyn Cyfarwyddyd Rheoleiddio 13) a fydd yn help ichi benderfynu a yw’r gweithgaredd arfaethedig yn waith adennill ynteu waredu. Dylech baratoi eich achos a’i gyflwyno inni cyn ichi gyflwyno’ch cais am drwydded. Byddwn yn ymdrechu i roi gwybod ichi o fewn 14 diwrnod i’r dyddiad y cawn ni’r wybodaeth pa un a yw’ch cynnig yn waith adennill ynteu waredu yn ein barn ni. Byddwn yn cysylltu â chi os yw’r penderfyniad yn debygol o gymryd cryn lawer mwy o amser, ac yn dweud wrthych pryd y cewch chi ymateb.
Pan fyddwch wedi cael y penderfyniad, gallwch wneud cais am y drwydded briodol. Byddwn ni’n gwirio’r cais yn erbyn unrhyw gyngor cyn-gwneud-cais rydyn ni wedi’i roi ichi. Gallem wrthod y cais os ydym yn anghytuno â’r cais a wnaed. Bydd gennych hawl statudol i apelio i’r Arolygiaeth Gynllunio yn erbyn y penderfyniad hwn. Yn sicr, mae o fudd ichi i gytuno gyda ni yn gyntaf, cyn gwneud cais am drwydded adennill, mai cynnig adennill gwastraff yw’ch cynnig chi.
Gallwch lawrlwytho canllawiau pellach ar ddyddodi at ddibenion adennill o’n gwe dudalennau canllawiau.
3e 
SR 2010 Rhifau 2 neu 3 Gollyngiadau i ddŵr wyneb 
Rhowch y dyddiad pan ydych am i’r drwydded ar gyfer yr elifion hyn gychwyn. 
Ni chewch ollwng eich elifion cyn y dyddiad cychwyn ar eich trwydded. Bydd y taliadau’n cychwyn ar y dyddiad hwn. Rydym yn argymell nad ydych yn gwneud cais fwy na 12 wythnos cyn y dyddiad pan fydd angen y drwydded oni bai eich bod yn derbyn y bydd rhaid talu’r taliadau hyn cyn y dyddiad gollwng.
Rhaid i’ch gweithgaredd arfaethedig allu cyflawni’r rheolau safonol a’r meini prawf risg yr ydych yn gwneud cais amdanynt. Rydym yn argymell eich bod yn cysylltu â ni cyn cyflwyno’ch cais i gadarnhau y bydd modd ichi gyflawni’r meini prawf risg cadwraeth natur. Gallwch wneud hyn drwy anfon ebost atom ar: ymholiadau@cyfoethnaturiolcymru.gov.uk/ enquiries@naturalresourceswales.gov.uk. Dylech gynnwys:
	l●
	enw cyswllt 

	l●
	rhif 

	l●
	ebost cyswllt 

	l●
	cyfeiriad safle 

	l●
	cyfeirnod grid chwe rhif i’r safle gollwng 

	l●
	enw’r drwydded rheolau safonol.


Os ydych yn gwneud cais am Reolau Safonol SR2010 Rhif 3 rhaid ichi ddefnyddio ‘Flows and Loads 3 – Sizing Criteria, Treatment Capacity for Small Wastewater Treatment Systems (Package Plants)’ a gyhoeddwyd gan British Water (ISBN: 978-1-903481-10-3) i gyfrifo’r mwyafswm cyfaint gollwng y dydd.
4 Gwybodaeth gyffredinol (nid offer symudol)
4a 
Darparwch gynllun neu gynlluniau o’r safle
Rhaid ichi anfon cynllun safle atom sy’n nodi’r holl dir y bydd eich gweithgareddau neu weithrediadau gwastraff, neu weithrediadau gwastraff mwyngloddio, yn cynnwys cyfleusterau gwastraff mwyngloddio (y naill a’r llall neu bob un), yn digwydd arno. Dylai’r cynllun safle ddarparu dyddiad a chyfeirnod a rhaid ei lunio’n gywir wrth raddfa ddiffiniedig. Rhaid marcio amlinelliad y safle yn glir mewn gwyrdd. Bydd o gymorth os caiff nodweddion lleol eu dangos ar y cynllun i’n helpu i leoli’r safle yn ei amgylchedd lleol.
Nodwch, os ydych yn gwneud cais am drwydded i gyfleuster safonol wedi’i seilio ar safle, y bydd cyfyngiadau penodol o fewn y rheolau safonol ar ble y gellir cyflawni’r gweithgareddau a drwyddedir, er enghraifft pa mor agos ydynt at safleoedd cadwraeth natur neu eiddo preswyl a gweithleoedd. Byddwn yn trin terfyn y safle fel terfyn y gweithgareddau oni bai fod ardal ddiffiniedig oddi mewn iddo ar y cynllun safle sy’n dangos yn glir ble mae’r gweithgareddau trwyddedig i gael eu cynnal. Gallai hyn fod yn bwysig ichi os mai dim ond rhan fach o safle mwy y bydd eich gweithgareddau arfaethedig yn ei defnyddio.
Ar gyfer trwyddedau safonol gweithgaredd gollwng dŵr, rhaid i’ch cynllun safle ddangos y cyfleuster a lleoliad yr ollyngfa lle caiff yr elifion eu gollwng i’r dŵr derbyn. Ar gyfer uned trin carthion gryno, rhaid i’r cynllun safle ddangos hyd a lled yr uned drin, y bibell ollwng a’r lleoliad gollwng, nid yr eiddo sy’n cael eu gwasanaethu gan yr uned.
Os ydych yn anfon copi papur o’ch cynllun safle atom, rhaid iddo fod o faint A3 neu A4. Neu gallwch anfon copi electronig inni ar CD. 
Ystyriaethau hawlfraint
Dylech nodi y gallai ystyriaethau hawlfraint godi yng nghyswllt rhai cynlluniau a mapiau. Oni bai eich bod yn defnyddio eich mapiau neu’ch cynlluniau eich hun neu eich bod wedi talu am yr hawlfraint (er enghraifft, gydag Arolwg Ordnans) efallai na fydd gennych yr hawl i atgynhyrchu’r map neu’r cynllun.
4b 
Darparwch adrannau perthnasol adroddiad cyflwr safle os yw hyn yn berthnasol
Ar gyfer trwyddedau rheolau safonol gweithfeydd, rhaid ichi ddarparu adroddiad cyflwr safle inni.
Os ydych yn gwneud cais am drwydded safonol i weithfa sy’n dod o dan y Gyfarwyddeb Allyriadau Diwydiannol (SR2012 Rhifau 4, 8, 9, 11 a 13), ticiwch y blwch i gadarnhau eich bod wedi anfon adroddiad sylfaenol.
Rhaid ymdrin â gwarchod y safle gydol oes trwydded amgylcheddol, felly os achosir halogi rhaid delio ag ef yn gyflym ac effeithiol.
I ildio’r drwydded bydd angen ichi allu dangos bod y safle wedi cael ei ddychwelyd i gyflwr boddhaol. I gyflawni hyn bydd angen ichi gynhyrchu Cofnod Cyflwr Safle sy’n disgrifio cyflwr y safle. Dylai nodi unrhyw sylwedd yn, ar neu o dan y tir a allai achosi risg llygru. Caiff rhan gyntaf y cofnod ei chreu adeg gwneud cais am drwydded a chaiff ei ddiweddaru, gan ychwanegu ato, gydol oes y drwydded. Byddai’r Cofnod Cyflwr Safle yn cael ei gwblhau wedyn a’i gyflwyno i gefnogi cais i ildio’r drwydded.
Rhaid ichi ddarparu Adroddiad Cyflwr Safle inni gyda’ch cais, gydag adrannau 1 i 3 wedi’u cwblhau. Rhaid hefyd ichi anfon cynllun (neu gynlluniau) safle manwl atom yn dangos: 
l 
lleoliad y safle, yr ardal y mae’r cofnod cyflwr safle yn ei chwmpasu, a lleoliad a natur y gweithgareddau a/neu’r cyfleusterau gwastraff ar y safle;
l 
lleoliadau derbynyddion, ffynonellau allyriadau/gollyngiadau, a mannau monitro; 
l 
draeniad y safle; ac l 
wyneb y safle. 
Gellir lawrlwytho’r canllawiau ar Adroddiad Cyflwr Safle a thempled oddi ar ein gwe dudalennau canllawiau neu gallwch eu cael drwy ffonio 0300 065 3000.
Ar gyfer trwyddedau rheolau safonol gwastraff, yn cynnwys y rheini sy’n deillio o eithriadau cymhleth a throsi trwyddedu rheoli gwastraff sy’n dyddio o cyn 1994, argymhellir eich bod yn cynhyrchu adroddiad safle, h.y. asesiad bwrdd gwaith fel rhan gyntaf y cofnod, ar ôl i’r drwydded gael ei rhoi.
5 Statws cynllunio
I weithrediadau gwastraff perthnasol yn unig (nid offer symudol).
Ni allwn roi trwydded ar gyfer gweithrediad gwastraff perthnasol ichi nes bydd gennych ganiatâd cynllunio priodol. Gweithrediad gwastraff perthnasol yw:
l 
gweithrediad gwastraff sy’n cael ei gyflawni nid fel rhan o weithfa neu offer symudol; l 
tirlenwi sy’n dod o fewn Adran 5.2 o Ran 2 o Atodlen 1; 
l 
gwaredu gwastraff sy’n dod o fewn Adran 5.3 o Ran 2 o Atodlen 1; neu 
l 
adennill gwastraff sy’n dod o fewn Rhan A(1)(c)(i), (ii), (v) neu (vii) o Adran 5.4 o Ran 2 o Atodlen 1. 
Ticiwch y sefyllfa sy’n berthnasol i chi a rhowch enw’r awdurdod cynllunio inni. Darparwch gopi inni gyda’r cais hwn o’r cais neu’r caniatâd cynllunio perthnasol, yn cynnwys cynllun sy’n dangos yr ardal y mae’r caniatâd cynllunio yn ei chwmpasu. 
Lle nad yw’n glir a yw’ch caniatâd cynllunio yn briodol ar gyfer yr hyn rydych chi’n gwneud cais i ni amdano, efallai y byddwch am siarad â’ch awdurdod cynllunio i gael eglurhad.
6 Eich gallu fel gweithredwr 
Wrth benderfynu ar eich cais rhaid inni ystyried a fyddwch chi’n weithredwr cymwys. Rydym yn edrych ar eich gallu technegol a pha un a ydych wedi cael euogfarn am drosedd berthnasol. Ystyr trosedd berthnasol yw un sy’n ymwneud â’r amgylchedd neu reoleiddio amgylcheddol. Rydym hefyd yn gwirio i weld a ydych wedi cael eich datgan yn fethdalwr neu’n ansolfent, a gallwn gadarnhau eich sefyllfa ariannol drwy wiriad credyd. Gallwn wirio hefyd fod gennych system reoli.
6a 
Troseddau perthnasol (gweithfeydd a gweithrediadau gwastraff yn unig) 
Pobl berthnasol
Ar gyfer y gwiriadau hyn mae pobl berthnasol yn golygu pob ymgeisydd, ac yn achos cwmni, cyfarwyddwr, rheolwr, ysgrifennydd y cwmni neu swyddog neu weithiwr tebyg. Yn achos Partneriaeth Atebolrwydd Cyfyngedig, mae’n cynnwys unrhyw bartner. Mae hefyd yn cynnwys unrhyw berson sydd wedi dal swydd mewn cwmni neu bartneriaeth atebolrwydd cyfyngedig pan gafodd y cwmni / y bartneriaeth euogfarn am drosedd berthnasol.
Troseddau perthnasol 
Rhaid ichi ddweud wrthym yn eich cais os oes unrhyw rai o’r bobl berthnasol neu’r cwmni ei hun wedi cael euogfarn am drosedd berthnasol. Ystyr trosedd berthnasol yw un sy’n ymwneud â’r amgylchedd neu reoleiddio amgylcheddol. Mae rhestr o droseddau perthnasol i’w gweld yn y canllawiau ar droseddau perthnasol. 
Os oes unrhyw un o’r bobl berthnasol yn eich cais wedi cael euogfarn am drosedd, rhaid ichi edrych ar ein canllawiau troseddau perthnasol. Bydd hyn yn help ichi lenwi’r adran hon a darparu unrhyw wybodaeth ychwanegol am y drosedd rydych yn teimlo y dylem ei chymryd i ystyriaeth.
Gellir lawrlwytho copïau o’r canllawiau ar droseddau perthnasol oddi ar ein gwe dudalennau canllawiau neu gallwch eu cael drwy ffonio 0300 065 3000.
Cynllun ôl-droseddu
Os ydych yn gwneud cais am weithrediad gwastraff neu weithfa dylech ddarparu cynllun ôl-droseddu. Dyma’ch cyfle i egluro pa gamau rydych chi wedi’u cymryd i sicrhau na fyddwch yn troseddu eto. Byddwn yn ystyried difrifoldeb y troseddau ynghyd â’ch cynllun ôl-droseddu cyn penderfynu pa un i fwrw ymlaen â’ch cais neu ei wrthod. Os ydych eisoes wedi darparu cynllun ôl-droseddu sy’n cwmpasu eich holl euogfarnau perthnasol a’ch bod wedi cael llythyr o bryder, y cyfan y mae angen ichi ei wneud yw darparu copi o’r llythyr hwnnw neu, os nad yw ar gael, roi gwybod inni pwy a’i hanfonodd atoch.
6b 
Gallu technegol (gweithrediadau gwastraff perthnasol yn unig)
Mae angen inni fod yn fodlon y bydd gennych ddigon o allu technegol i redeg eich cyfleuster. Dylai’ch system reoli gynnwys gwybodaeth am sut y byddwch yn asesu, datblygu a chynnal gallu technegol.
Rhaid ichi fod â rheolaeth dechnegol briodol ar waith cyn y gallwn roi trwydded ichi. Mae angen ichi roi manylion pob person a fydd yn darparu rheolaeth dechnegol yn eich cyfleuster. 
Oni bai eich bod yn gwneud cais i redeg ‘gweithrediad gwastraff perthnasol’, ni fydd gofyn ichi ddarparu tystiolaeth fod gennych ‘gymhwyster perthnasol’ gan un o’r cynlluniau sy’n seiliedig yn y diwydiant gwastraff. Nodwch: Nid yw SRP 2009 Rhif 4 Llosgi bio-nwy mewn peiriannau mewn gweithfeydd trin carthion yn weithrediad gwastraff perthnasol. 
Ar gyfer gweithrediadau gwastraff perthnasol, rhaid bod â chymhwyster perthnasol oddi wrth un o gynlluniau canlynol y diwydiant: 
l 
Cynllun y Sefydliad Siartredig Rheoli Gwastraff/Bwrdd Hyfforddi a Chynghori’r Diwydiant Rheoli Gwastraff (CIWM/WAMITAB); neu 
l 
Gynllun y Gymdeithas Gwasanaethau Amgylcheddol/Sgiliau Ynni a Chyfleustodau (ESA/EU). 
Cysylltwch â chynlluniau’r diwydiant i gael rhagor o wybodaeth. 
O ran cynllun CIWM/WAMITAB, anfonwch ebost un ai at education@ciwm.co.uk neu at info.admin@wamitab.org.uk. 
O ran cynllun ESA/EU, anfonwch ebost at enquiries@euskills.co.uk. 
Neu gallwch roi inni fanylion unrhyw bobl berthnasol sydd eisoes yn dal COTC a roddwyd gan WAMITAB os yw’n berthnasol i’ch gweithrediad gwastraff chi.
Rhaid ichi anfon tystiolaeth o’r cymwysterau hyn atom. Os nad oes gennych gymhwyster perthnasol efallai y gallech ennill un tra bydd eich cais yn cael ei brosesu. 
Gellir lawrlwytho canllawiau ar gymhwysedd gweithredwyr (Cyfres Canllawiau Rheoleiddio EPR 5) oddi ar ein gwe dudalennau canllawiau neu gallwch eu cael drwy ffonio 0300 065 3000.
6c 
Gwybodaeth ariannol (gweithfeydd, gweithrediadau gwastraff a gweithrediadau gwastraff mwyngloddio yn unig)
Bydd angen ichi ddarparu manylion unrhyw achos methdalu neu ansolfedd yn erbyn yr ymgeisydd neu unrhyw berson perthnasol. Efallai y byddwn eisiau cysylltu ag asiantaeth gwirio credyd hefyd i wirio eich sefyllfa ariannol. Rydych yn rhoi eich caniatâd i’r gwiriad hwn drwy lenwi a chyflwyno’r ffurflen gais. 
6d 
Systemau rheoli (pawb)
Erbyn adeg rhoi’r drwydded rhaid ichi fod â system reoli effeithiol, ysgrifenedig, ar waith sy’n nodi ac yn lleihau’r risg o lygredd. Gallwch ddangos hyn drwy ddefnyddio cynllun ardystiedig neu eich system eich hun.
Yn ôl eich trwydded, mae’n ofynnol i chi (fel y gweithredwr) sicrhau eich bod yn rheoli’ch gweithgareddau a’u cyflawni yn unol â system reoli ysgrifenedig.
Nodwch ein bod yn disgwyl i’ch system reoli fod ar waith erbyn adeg rhoi’r drwydded gan y bydd yn rhan o’r arolygiad cyntaf o’ch safle. 
Gallwch gael arweiniad ar systemau rheoli yn ‘Sut mae Cydymffurfio’ a hefyd yn ‘Nodyn canllawiau llorweddol 6 Systemau rheoli amgylcheddol’. Rydym hefyd wedi datblygu pecynnau cymorth ar reolaeth amgylcheddol i rai sectorau busnes y gallech eu defnyddio i lunio’ch system reoli eich hun. Gallwch gael y rhain drwy ffonio 0300 065 3000 neu drwy eu lawrlwytho oddi ar ein gwe dudalennau canllawiau.
7 Sut mae cysylltu â ni 
Os oes angen help arnoch i lenwi’r ffurflen hon, cysylltwch â’r sawl a’i hanfonodd atoch neu cysylltwch â ni gan ddefnyddio’r manylion isod. 
Ymholiadau cyffredinol: 0300 065 3000 (dydd Llun i ddydd Gwener, 8am tan 6pm) 
Ebost: ymholiadau@cyfoethnaturiolcymru.gov.uk / enquiries@naturalresourceswales.gov.uk
Gwefan: www.cyfoethnaturiolcymru.gov.uk / www.naturalresourceswales.gov.uk
Atodiad 1 – Rhestr gyfeirio gweithfeydd bach eu heffaith
Os ydych wedi cwblhau cwestiwn 2d, gweithfeydd bach eu heffaith, rhaid ichi gwblhau’r rhestr gyfeirio hon hefyd.
Canllawiau i ymgeiswyr ar weithfeydd bach eu heffaith
Mae’n ofynnol yn y Gyfarwyddeb Allyriadau Diwydiannol inni drwyddedu pob gweithfa waeth beth fo’i photensial i achosi niwed amgylcheddol. Oherwydd hynny rydym wedi datblygu’r drwydded i Weithfeydd Bach eu Heffaith. Os bodlonir y meini prawf i weithfeydd bach eu heffaith, rydym yn mabwysiadu trefn drwyddedu symlach ond mae pob agwedd arall o’r Rheoliadau Trwyddedu Amgylcheddol yn dal yn gymwys. Y disgwyl yw mai ychydig iawn o ymdrech reoleiddio gan ein staff ni fydd ei hangen ar safleoedd gweithfeydd bach eu heffaith.
Gellir adlewyrchu’r gostyngiad hwn yn yr effaith reoleiddio mewn taliadau gwneud-cais a chynhaliaeth is i weithredwyr. Mae’r meini prawf er mwyn cymhwyso fel gweithfa fach ei heffaith yn dal yn drylwyr, a hynny’n fwriadol, gan nad ydynt wedi’u bwriadu i fod yn fodd o osgoi dibenion y Gyfarwyddeb Allyriadau Diwydiannol na’r Rheoliadau Trwyddedu Amgylcheddol sy’n eu gweithredu.
Ar wahân i fynwentydd anifeiliaid anwes a storio syml ar wastraff (e.e. sgipiau asbestos cloadwy), nid ydym yn ystyried bod y gweithgareddau gwastraff isod o dan Atodlen 1 o’r Rheoliadau Trwyddedu Amgylcheddol yn gymwys ar gyfer y drefn i weithfeydd bach eu heffaith:
l 
Adran 5.1 – Llosgi a chydlosgi gwastraff; 
l 
Adran 5.2 – Gwaredu gwastraff drwy dirlenwi;
l 
Adran 5.3 – Gwaredu gwastraff drwy ddulliau ar wahân i losgi neu dirlenwi; 
l 
Adran 5.4 – Adennill gwastraff. 
Gofynion ar y gweithredwr
Os gallwch gydymffurfio â’r canllawiau hyn gallwch dalu’r ffioedd is, fel y nodir yn ein cynllun taliadau, ond yn gyntaf rhaid ichi ddangos inni drwy eich cais am drwydded mai dim ond effaith fach y gall eich gweithfa ei chael ar yr amgylchedd. Byddwn yn gwirio bod y cais wedi’i wneud yn briodol a’i fod yn bodloni’r meini prawf a nodir yn y canllawiau hyn. Os nad ydym yn cytuno bod y weithfa yn bodloni’r meini prawf hyn, ni fyddwn yn bwrw ymlaen i benderfynu ar y cais. Caiff eich cais ei ddychwelyd ichi a byddwn yn eich cynghori i gyflwyno cais llawn am drwydded bwrpasol.
Rhaid i gais am drwydded ymdrin â’r holl faterion sydd wedi’u nodi yn y canllawiau ar geisiadau am drwydded amgylcheddol, a gwneud hynny’n ddigon manwl fel bod modd inni ddod i benderfyniad, hyd yn oed os ydych chi’n credu eich bod yn debygol o fodloni’r meini prawf i weithfeydd bach eu heffaith. Rhaid ichi ddangos drwy’r cais fod eich gweithfa’n cyflawni pob un o’r amodau a nodir isod. Efallai nad oes rhaid i’r cais fod mor fanwl â’r hyn sy’n ofynnol ar gyfer gweithfeydd nad ydynt yn bodloni’r meini prawf hyn ond mae’n dal yn ofynnol gwneud y cais yn y modd priodol, ei hysbysebu a’i gofnodi ar y Gofrestr Gyhoeddus yn y ffordd arferol. Wrth lunio barn, byddwn yn ystyried unrhyw sylwadau a ddaw i law am y cais fel rhan o’r broses ymgynghori.
Bydd y drwydded a roddwn i weithredwr gweithfa fach ei heffaith yn cynnwys amodau sy’n bodloni gofynion y Rheoliadau Trwyddedu Amgylcheddol. Bydd y drwydded hefyd yn ceisio sicrhau bod gweithfa’n cael ei rhedeg yn y fath fodd fel bod pob cam priodol yn cael ei gymryd i osgoi llygredd, a hynny’n arbennig drwy ddefnyddio’r technegau gorau sydd ar gael, a gwireddu lefel uchel o amddiffyniad i’r amgylchedd drwyddo draw. Bydd gofyn i’r gweithredwr adrodd bob blwyddyn fod y weithfa’n dal i redeg fel y nodwyd yn y cais a thystio bod y gollyngiadau gwirioneddol yn dal islaw’r lefelau a nodir yn y canllawiau hyn.
Penderfynu ar weithfeydd bach eu heffaith
Byddwn yn penderfynu beth sy’n weithfa fach ei heffaith yn unol â’r egwyddorion a nodir isod. Rhaid ichi ein bodloni nad yw’n debygol o gwbl, oherwydd natur eich gweithfa, y byddwch yn methu cyflawni unrhyw un o’r amodau hyn.
Technegau rheoli: Rhaid cyflawni pob un o’r meini prawf a ddisgrifir isod heb orfod dibynnu ar ymdrech reoli sylweddol. Mewn geiriau eraill, rhaid i effaith amgylcheddol y weithfa fod yn fach o’i hanfod, a hynny’n cynnwys o dan amodau cychwyn, diffodd/cau, neu amodau gweithredu annormal.
Gwastraff dyfrllyd: Rhaid i’r weithfa beidio â gollwng mwy na 50 m³ y diwrnod o ddŵr o weithgareddau prosesu sy’n digwydd yn y weithfa gan greu elifion. Nid oes angen ystyried y cyfaint o ddŵr sy’n cael ei gludo o’r weithfa fel cynnyrch. Disgrifiwch unrhyw elifion dyfrllyd a ollyngir o’r weithfa yn ddyddiol, nodwch y cyfaint, a darparwch gyfiawnhad nad yw’r weithfa’n gollwng mwy na 50 m³ y diwrnod o ddŵr o weithgareddau prosesu.
Systemau atal/gollyngiadau i’r aer: Rhaid i’r weithfa gydymffurfio â’r meini prawf yn y canllawiau hyn heb orfod dibynnu ar fesurau atal gweithredol o ran gollyngiadau i’r amgylchedd y tu allan i unrhyw adeiladau. Rhaid i ollyngiadau beidio â bod yn ddibynnol ar i gyfarpar ddal i weithredu, neu ar i gyfarpar weithredu’n iawn, lle gallai methiant systemau gweithredol atal llygredd arwain at ollyngiadau allanol annerbyniol. Er enghraifft, os yw’r weithfa’n dibynnu ar atal gweithredol ar ffurf sgrwbwyr, hidlenni neu bresipitinau electrostatig er mwyn gwireddu’r gollyngiadau i’r amgylchedd a nodir yn y canllawiau hyn, mae’n annhebygol y gellir ei thrin fel un sydd â dim ond potensial bach i gael effaith. Fodd bynnag, nid oes angen cynnwys systemau atal sydd wedi’u gosod yn unswydd i ddiogelu gweithwyr (lle nad yw’r atal er mwyn lleihau gollyngiadau amgylcheddol allanol) yn yr asesiad hwn. 
Rheoliadau dŵr daear: Ni chaniateir unrhyw allyriadau wedi’u cynllunio nac allyriadau ffo o’r weithfa drwyddedig i’r ddaear, nac i unrhyw suddfan dŵr yn y ddaear. Nid yw hyn yn golygu na chaniateir gollwng dŵr glaw ffo glân i suddfannau. Gallai mynwentydd anifeiliaid anwes gael eu heithrio rhag y maen prawf hwn cyhyd â bod rhai amodau penodol yn cael eu bodloni:
l 
nad yw’r tirlenwi o fewn Parth Gwarchod Tarddiad Dŵr Daear 1 neu 2;

l 
bod parth annirlawn o un metr o leiaf rhwng gwaelod y carcas sy’n cael ei gladdu neu’r gweddillion amlosgi a’r lefel trwythiad; 
l 
bod un metr o bridd o leiaf rhwng y carcas a’r wyneb; ac
l 
na fydd y dwysedd claddu yn fwy nag 20 kg o garcas neu weddillion amlosgi y m2.

Mae mynwentydd anifeiliaid anwes yn dod o fewn diffiniad y Gyfarwyddeb o ‘dirlenwi’ ac maent yn safleoedd tirlenwi i wastraff amheryglus. Mae’r dehongliad hwn wedi cael ei gadarnhau gan Defra. Lle mae amlosgfeydd anifeiliaid anwes yn gwaredu’u lludw ar y safle, bydd y gweithgaredd hwnnw hefyd yn golygu tirlenwi â gwastraff amheryglus.
Cynhyrchu gwastraff: Rhaid i’r weithfa beidio â chynhyrchu mwy nag un dunnell o wastraff (o dan y Gyfarwyddeb) neu 10 kg o wastraff peryglus y diwrnod, wedi’i gyfartalu dros flwyddyn, a rhaid iddi beidio â rhyddhau mwy nag 20 tunnell o wastraff (o dan y Gyfarwyddeb) neu 200 kg o wastraff peryglus ar unrhyw ddiwrnod unigol. At ddibenion y cais hwn, nid oes angen unrhyw wybodaeth ynglŷn â’r bwriad o ran adfer a gwaredu ffrydiau gwastraff sy’n deillio o’r weithfa.
Defnyddio ynni: Rhaid i’r weithfa beidio â defnyddio ynni ar gyfradd uwch na 3 MW neu, os yw’r weithfa’n defnyddio system gwres a phŵer cyfunedig i gyflenwi unrhyw wres prosesu mewnol, 10 MW. Mae’r terfynau hyn yn cyfeirio at gyfanswm yr ynni sy’n cael ei fewnforio fel trydan a’i gynhyrchu ar y safle drwy losgi tanwydd.
Atal damweiniau:  Rhaid ichi fod wedi sefydlu mesurau cyfyngu boddhaol i atal allyriadau ffo i ddŵr wyneb, carthffos neu dir a sicrhau bod y rhain yn cael eu cynnal a’u cadw’n ddigonol bob amser. Mae’r gofyniad hwn yn gymwys i bob sylwedd sy’n bresennol ar y safle, o unrhyw gyfaint.
Sŵn: Rhaid mai potensial bach yn unig sydd yna i achosi tramgwydd oherwydd sŵn. Ni fydd gweithfa’n cael ei hystyried yn un fach ei heffaith os gallai achosi sŵn sy’n amlwg y tu hwnt i derfynau’r weithfa. Mae hyn yn golygu llunio barn, gan ystyried unrhyw hanes o gwynion am sŵn yn deillio o’r weithfa ac ystyried y lefelau sŵn tebygol oddi ar y safle a pha mor agos yw derbynyddion sensitif. Disgrifiwch y prif ffynonellau sŵn o’r weithfa, y lleoliadau agosaf sy’n sensitif i sŵn ac unrhyw arolygon mesur sŵn perthnasol sydd wedi cael eu cynnal; a’r technegau a’r mesurau arfaethedig er rheoli sŵn. Darparwch gyfiawnhad mai potensial bach yn unig sydd yna i dramgwyddo oherwydd sŵn. 
Allyriadau sylweddau llygrol: Cyfiawnhewch na fydd unrhyw debygolrwydd o ryddhau unrhyw sylwedd gronynnol i’r amgylchedd o’r weithfa gyfan ar gyfradd uwch na’r un sy’n cael ei phennu’n ddibwys yn ein nodyn cyfarwyddyd ‘Sut mae cydymffurfio’ a ‘H1 Asesu Amgylcheddol’.
Disgrifiwch natur, cyfeintiau a ffynonellau allyriadau y gellir eu rhagweld o’r weithfa.
Aroglau: Rhaid mai potensial bach yn unig sydd yna i achosi tramgwydd oherwydd aroglau. Ni fydd gweithfa’n cael ei hystyried yn un fach ei heffaith os gallai achosi aroglau drwg sy’n amlwg y tu hwnt i derfynau’r weithfa. Mae hyn yn golygu llunio barn, gan ystyried unrhyw hanes o gwynion am aroglau yn deillio o’r weithfa ac a yw’n wybyddus o brofiad fod y math hwn o weithgaredd yn achosi aroglau. Byddai posibilrwydd arwyddocaol neu hanes gwirioneddol o allyriadau crwydrol neu ffo, er enghraifft, o ddeunyddiau’n cael eu storio, yn awgrymu na ellid trin y weithfa fel un fach ei heffaith. Rhowch fanylion ffynonellau aroglau posibl o’r weithfa, er enghraifft o ddeunyddiau sy’n cael eu storio, a darparwch gyfiawnhad mai potensial bach yn unig sydd yna i dramgwyddo oherwydd aroglau.
Hanes o gadw at y rheoliadau: Os oes unrhyw un o’r camau gorfodi canlynol wedi cael eu cymryd ar yr un weithfa o dan yr un drefn reoli (a lle mae’n briodol, nad ydynt wedi cael eu gwrthod ar apêl), fel arfer ni fydd yn cael ei hystyried ymhellach fel gweithfa fach ei heffaith: l erlyniad;* l rhybudd ffurfiol;* l hysbysiad atal;*
l 
hysbysiad gorfodi mewn perthynas â digwyddiad amgylcheddol gwirioneddol neu bosibl.* 
* (I gyd o dan y Rheoliadau Trwyddedu Amgylcheddol neu’r ddeddfwriaeth gyfatebol o dan gyfundrefnau amgylcheddol blaenorol).
Atodiad 2 – Rhestr gyfeirio cynllun rheoli gwastraff i geisiadau am drwydded safonol yng nghyswllt gweithrediadau gwastraff mwyngloddio
Cwblhewch y rhestr gyfeirio a chyfeiriwch at y nodyn cyfarwyddyd technegol i weithrediadau gwastraff mwyngloddio, y gellir ei lawrlwytho oddi ar ein gwe dudalennau canllawiau.
Nodiadau canllaw rhan B1 – 





Trwydded cyfleusterau safonol

